
Caritas: La Uniun de San Vinzenz lascia alessëi che al gnarà endô coü adöm i sać dla Caritas. 
La jont è periada da lascé jö i sać sön paiun nö, y da i condü al plü tert ćina en sabeda ai 9 de 
novëmber ales 8 da doman.

Preparaziun al Bato:  En sabeda ai 16 de novëmber dales 15:00 ales 17:00 vëgnel tignì te salf 
de calogna a San Ćiascian la preparaziun al Bato con Erich Frenademetz. Enviês è geniturs co 
à na creatöra da baćé, desco inće totes y tòć. S’anunzié pòn al numer 0471/836134.

Conzert gospel: Le Cor Mons Elina da Rina tën dui conzerć de musiga gospel moderna: en 
vëndres ai 8 de novëmber ales 8 da sëra, tla dlijia da Obervintl, y en sabeda ai 9 de novëmber 
ales 8 da sëra, tla dlijia dles Ursulines a Bornech.

Apoteca: Al vën lascé alessëi che l’apoteca d’Al Plan sarà slüta dai 10 ćina ai 17 de novëmber.

Prejentaziun: I Seniores da Rina enviëia düć canć ala prejentaziun dal liber ”recordanzes - jont da 
Rina la cunta”, en sabeda ai 9 de novëmber ales 3 dômisdé, te salf dles manifestaziuns da Rina.

Biblioteca: La biblioteca ”Angelo Trebo” adöm al Zënter Families organisëia na sëra da s’la 
cunté por ingleje o todësch. Inće sce töa conescionza dal lingaz è picera, vì empò. I s’encuntun 
en jöbia ai 7 de novëmber dales 20:00 ales 21:30, te biblioteca d’Al Plan.

Zënter Families: Le Zënter Families Mareo enviëia da gnì a proé fora la ”Metamorphische 
Methode” aladô de Gaston St. Pierre (massaja lesiera sön  punć de refles sön pîsc, mans y će), 
co dëida desgropé blocades y delibré la forza vitala. L’apuntamont è por i 13 de novëmber ales 
8 da sëra, te scora mesana a Al Plan. Entrada: spënora lëdia.

Referat: Le Zënter Families Ergobando enviëia en dédemesaledema ai 6 de novëmber ales 10.00 
te so local, olache na esperta baiarà dal tema ”L’alimentaziun dal pröm ann de vita” (Der Beginn 
der Beikost). Enformaziuns pa Fiorella al 339/6950036 o ala e-mail: ergobando@virgilio.it.

Enformaziuns y Aodanzes

E-Mail: ploaniaalplan@gmail.com - Radio de Ploania: 93,00 MhZ
Telefônn y fax de calogna 0474/501006

La comunité d’Al Plan ti aoda döt le bun,
sanité y benedisciun ai geniturs

Stefan Kuprian y Eliana Rungger,
por la nasciüda de picia BARBARA,

ai geniturs Gabor Sógorka y Anna Frenner
por la nasciüda de picia GRETA,

ai geniturs Luca Gnesotto y Barbara Frenner por 
la nasciüda de picia ALMA.

AODANZES: Döt le bun, sanité y benedisciun
a düć chi co à santennom y complësc i agn cöst’edema.

M’aldeste, mio Dio?
Te döta mia vita n’ài ćiamó mai baié ensciö 
con Te... Mo encö, encö ôi te rengrazié.
Te sas che da picio ensö m’èl gnü dit che 
Tö n’esistes nia. Y iu l’à cherdü.
I sun sté en tec. La belëza de Töa creaziun
ne s’à mai daorì dan da mi edli.
Inće ensnet te dai rajun, dal plü sot
dal gran fossé co s’à daorì sö te me,
sora chël che al slomina cösc cì de stëres.
Con gran morvëia capësci Töa Noela.
I ne sa nia, mio Signur, sce Te destënes na 
man cuntra me, mo empò oressi te dì,
y tö le capësces dessogü:
al è en miraco, che danter döt cösc lonfer,
èl mio cör co mo pö lesier y iu Te reconësci.
Ći podessi pa dì?
Ma cösc... che i ea encontont,
canche i t’à reconesciü.
Al è dër bun da ester pa TE...

(Oraziun d’en soldà ruscio,
tomé tla 2. Vera.)

I recordun nüsc tomês y pordüs

Dal vagnele dô San Lüca 19, 1 - 10
Zacheus, vì debota jö, deache encö mëssi storje pro te 
töa ćiasa. 6Sön chëra èl gnü debota jö y à tut sö Gejù con 
ligrëza pa d’ël. 7Canche la jont â odü cösc, se lasciâi sö y 
dijea: Al è stort pro pa n pićiadù. 8Mo Zacheus ti è jü pormez 
a Gejù y à dit: Signur, le mez de mio avëi ôi ti dé ai püri, y 
sc’i à ieré da zacai demassa, ti dai zoruch cater iadi tan. 
9Enlò ti à Gejù dit: Encö ti èl gnü scinché la salvëza a cösta 
ćiasa. Parora dal Signur. - Lalt a té, Gejù Crist!

Gejù è gnü a salvé ći co ea pordü




